ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
«Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետև՝ Նախագիծ) մշակվել է սոցփաթեթի շահառուների սոցփաթեթից օգտվելու իրավունքի ապահովման համար համապատասխան ֆինանսական միջոցներ հատկացնելու անհրաժեշտությամբ պայմանավորված։
2. Ընթացիկ իրավիճակը և տվյալ բնագավառում իրականացվող քաղաքականությունը 
[bookmark: _GoBack]Նախագծով առաջարկվող լրացումները պայմանավորված են Աշխատանքի և սոցիալական հարցերի նախարարության միասնական սոցիալական ծառայության կողմից Աշխատանքի և սոցիալական հարցերի նախարարությանը ներկայացված այն խնդրով, որ թափուր հաստիքների համալրման արդյունքում՝ իրենց անհրաժեշտ է մինչև տարեվերջ լրացուցիչ 2,700.0 հազ. դրամ (իրենց շահառուների թիվը փաստացի ավելացել է առաջին կիսամյակում 37, երկրորդ կիսամյակում 38 շահառուով) սոցփաթեթի գումար։ Ամբողջ գումարն ուղղվելու է Աշխատանքի և սոցիալական հարցերի նախարարության միասնական սոցիալական ծառայության սոցփաթեթի շահառուների սոցփաթեթի իրավունքի շարունակականությունն ապահովելուն։
Համապատասխան հաշվարկները կցվում են Նախագծի փաթեթին։
Այսպիսով, Նախագծով 1015-12001 միջոցառման շրջանակներում՝ տվյալ միջոցառման կատարողների միջև վերաբաշխվում են 2024 թվականի համար հատկացված միջոցները, մասնավորապես՝ անդրադառնալով Նախագծի հավելվածներով առաջարկվող տարեկան ցուցանիշներին հարկ է նշել՝
«Այլ մարմինների» ինն ամսվա գումարից նվազեցվում է 1,788.0 հազ. դրամ, իսկ տարեկան գումարից 2,700.0 հազ. դրամ և ավելացվում է Միասնական սոցիալական ծառայության ինն ամսվա և տարեկան գումարներին։ Նվազեցումը կատարվում է «Այլ մարմինների» ինն ամսվա և տարեկան գումարների խնայողությունների հաշվին։
Արդյունքում, նշված մարմինների համար տարեկան գումարների վերաբաշխումից (նվազեցումներից և ավելացումներից) հետո Նախագծով 1015-12001 միջոցառման համար 2024 թվականի ինն ամսվա և տարեկան ընդհանուր գումարները փոփոխության չեն ենթարկվում։ 
3. Կարգավորման նպատակը և բնույթը
Նախագիծը մշակվել է սոցիալական փաթեթի շահառուներին` սոցիալական փաթեթի տրամադրման գործընթացն ապահովելու նպատակով:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծով ապահովվում է սոցիալական փաթեթի շահառուների սոցիալական փաթեթից օգտվելու շարունակականությունը, որի մշակումը որևէ ռազմավարական փաստաթղթի հետ կապված չէ։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունմամբ` ՀՀ պետական բյուջեից լրացուցիչ միջոցներ չեն պահանջվի: 
6. Նախագծի մշակման գործընթացում ներգրավված ինստիտուտները և անձիք
ՀՀ աշխատանքի և սոցիալական հարցերի նախարարություն
7. Ակնկալվող արդյունքը
Նախագծի ընդունմամբ ակնկալվում է ապահովել Միասնական սոցիալական ծառայության սոցփաթեթի շահառուներին սոցիալական փաթեթի տրամադրումը՝ որպես սոցիալական, կրթական և այլ խնդիրների ապահովման կամ ընտրական միջոցառումների համախումբ` աշխատողների մոտիվացման և աշխատանքի արդյունավետության բարձրացման նպատակով:

